
ఏడవ యుపకథ





క. సౌరాష్ట్రభూమిలో గుణ

గౌరవుఁ డనునృపతి యేలఁగాఁ దగు విభవా

ధారంబను పురిఁ గథకా

ఖ్యారాముం డొక్కభూసురాగ్రణి వెలయున్. 476



సీ. అలికి మ్రుగ్గులు వెట్టినట్టి తిన్నెలు కంచు

బోరుతల్పులు పాలువోసి చాల

యూర్చవచ్చు ననంగ నొనరు చావడి తాళు

వారంబు చిన్నగవాక్ష లమరు

వంటకొట్టము చిలువాన మించిన మిద్దె

పట్టెమంచముతోడి పడుక యిల్లు

పడసాలముంగిలి పందిరి పసిగాడి

కాయధాన్యములున్న కణజములును

తే. బెరటిలో నారికేళజంబీరముఖ్య

నిఖలఫలవృక్షములు మంచినీళ్లబావి

నమర నయ్యింట నిత్యకల్యాణములును

బచ్చతోరణములు మించఁ బరఁగు నతఁడు. 477



తే. అతని ప్రియపుత్రి యగుచపలాఖ్య యొకతె

పేర్మిఁబోషింప నానాఁటఁ బెండ్లి కెదిగె

మరుఁడు మఱచినసాము వేమఱునుజేయఁ

దలఁచి సాదనగరడిలో దట్టిఁ గట్ట. 478



క. అంతట నక్కన్నియ నొక

యంతర్వాణికి నొసంగి యక్కథకుఁడు గే

